
aTTAlasundarAShTakam

அட்டாலஸுந்த³ராஷ்டகம்

விக்ரமபாண்ட்³ய உவாச-
கல்யாணாசலகோத³ண்ட³காந்ததோ³ர்த³ண்ட³மண்டி³தம் ।
கப³லீக்ரு’தஸம்ஸாரம் கலயேऽட்டாலஸுந்த³ரம் ॥ 1॥
காலகூடப்ரபா⁴ஜாலகளங்கீக்ரு’தகந்த⁴ரம் ।
கலாத⁴ரம் கலாமௌளிம் கலயேऽட்டாலஸுந்த³ரம் ॥ 2॥
காலகாலம் கலாதீதம் கலாவந்தம் ச நிஷ்களம் ।
கமலாபதிஸம்ஸ்துத்யம் கலயேऽட்டாலஸுந்த³ரம் ॥ 3॥
காந்தார்த⁴ம் கமநீயாங்க³ம் கருணாம்ரு’தஸாக³ரம் ।
கலிகல்மஷதோ³ஷக்⁴நம் கலயேऽட்டாலஸுந்த³ரம் ॥ 4॥
கத³ம்ப³காநநாதீ⁴ஶம் காங்க்ஷிதார்த²ஸுரத்³ருமம் ।
காமஶாஸநமீஶாநம் கலயேऽட்டாலஸுந்த³ரம் ॥ 5॥
ஸ்ரு’ஷ்டாநி மாயயா யேந ப்³ரஹ்மாண்டா³நி ப³ஹூநி ச ।
ரக்ஷிதாநி ஹதாந்யந்தே கலயேऽட்டாலஸுந்த³ரம் ॥ 6॥
ஸ்வப⁴க்தஜநஸந்தாப பாபாபத்³மங்க³தத்பரம் ।
காரணம் ஸர்வஜக³தாம் கலயேऽட்டாலஸுந்த³ரம் ॥ 7॥
குலஶேக²ரவம்ஶோத்த²பூ⁴பாநாம் குலதை³வதம் ।
பரிபூர்ணம் சிதா³நந்த³ம் கலயேऽட்டாலஸுந்த³ரம் ॥ 8॥
அட்டாலவீரஶ்ரீஶம்போ⁴ரஷ்டகம் வரமிஷ்டத³ம் ।
பட²தாம் ஶ‍்ரு’ண்வதாம் ஸத்³யஸ்தநோது பரமாம் ஶ்ரியம் ॥ 9॥
॥இதிஶ்ரீஹாலாஸ்யமாஹாத்ம்யே விக்ரமபாண்ட்³யக்ரு’தம்அட்டாலஸுந்த³ராஷ்டகம்
॥

